
Туган телем – татар теле

Минем дусларым

(3 нче дәрес)



Дуслык

Дуслык ул – яхшылык,

Дуслык ул – яктылык.

Дуслык ул кояштай нур чәчә.

Син – мине саклаучы,

Син – мине яклаучы,

Яшә син, дускаем,

Мең яшә!

(Резеда Вәлиева)



Якын дус
Бар минем дускаем,
Иң якын сердәшем.

Һәр җирдә, һәр эштә
Киңәшчем, иптәшем.

Күргәнен, белгәнен –
Барын да аңлата,
Көлдерә, җылата,

Уйлата, юата.

Син аны беләмсең?
Кем соң ул? Уйлап тап!

Иң якын дускаем,
Киңәшчем,
Ул – китап.

(Җәвад Тәрҗеманов)



Мәкальләр

 Аерылганны аю ашар, бүленгәнне бүре ашар.

 Кош – канаты белән, кеше дуслыгы белән көчле.

 Иптәшең үзеңнән яхшы булсын.

 Бердәмлектә – көч.

 Ялгыз агачны җил сындыра.



Дәрес тәмам, дуслар!
Сау булыгыз!


